
Para facer compatible a actividade gandeira coa conservación dos hábitats de turbeira dos 
enclaves de Comeya (Asturias) e Liordes (Castela e León), o proxecto LIFE TREMEDAL 
formulou a instalación dalgunhas infraestruturas, basicamente o cercado de pequenas par-
celas de turbeira para evitar que o gando (e os herbívoros silvestres) tivesen acceso a ela. 
Deste xeito, os hábitats turbosos desas parcelas non se verían sometidos a intensos proce-
sos de piso, ramoneo e subscritor. 

Finalmente, instaláronse cinco cercados de exclusión de gando, tres en Comeya e dous en 
Liordes, realizáronse obras compensatorias relacionadas coa actividade gandeira e efectuá-
ronse os seguimentos anuais dos hábitats de turbeira nas parcelas cercadas. 

Balizamento previo das parcelas 
A primeira tarefa consistiu en adaptar os plans iniciais, máis ambiciosos, ás características 
hidromorfolóxicas do terreo (presenza de regos ou charcas), ás propias dimensións e for-
mas das turbeiras, á súa situación no enclave e, sobre todo, ao presuposto dispoñible. Final-
mente, en Liordes, enclave especialmente complicado por atoparse a 1.850 m de altitude, 
cercáronse dúas parcelas, de 140,59 m de perímetro (na turbeira con Salix hastata subsp. pico-
europeana) e 90,29 m de perímetro (na turbeira con Juncus balticus subsp. cantabricus). 

En Comeya seleccionáronse tres parcelas, de 98.18, 133.00 e 96.00 m de perímetro, nunha das 
zonas de maior interese para a recuperación dos hábitats turbosos do enclave. 

Accións de Restauración executadas nas Vegas de Comeya e 
Liordes (Parque Nacional dos Picos de Europa) dentro do pro-
xecto europeo LIFE TREMEDAL 

Arriba: labores de medición e balizamento das parcelas en Come-
ya, previamente á instalación dos cercados. 

Esquerda: vista dunha das parcelas xa balizadas na Veiga de 
Liordes. 



Instalación de cercados de exclusión de gando 
Esta acción consistiu na instalación de 3 valados de exclusión de gando en parcelas de tur-
beira. En Comeya, primeiro instaláronse dous cercados de postes metálicos e arame de es-
piño protexidos mediante pastor eléctrico (757.17 m2 e 739.98 m2) e posteriormente o tercei-
ro, de madeira, para cercar a parcela de maior tamaño (1319.19 m2). 

En Liordes houbo que superar os inconvenientes propios dunha zona de alta montaña. O 
transporte de materiais ata a veiga tiveron que realizarse en helicóptero, tras uns primeiros 
portes en cabalarías moi complicados pola abrupta orografía e a dureza do ascenso. Instalá-
ronse dous cercados en terreos ocupados polo hábitat 7230: un, de 814.67 m2, para protexer 
un sector da área na que se desenvolve o salgueiro Salix hastata subsp. picoeuropeana e outro, 
de 640.39 m2, onde crece o xunco Juncus balticus subsp. cantabricus. 

Arriba á esquerda: amoreamento de 
postes para o seu transporte en heli-
cóptero. 

Arriba á dereita: cercados instala-
dos na Veiga de Liordes: zona de 
Juncus balticus cantabricus. 

Esquerda: cercados instalados na 
Veiga de Liordes: zona de Salix has-
tata picoeuropeana. 

Cercados da Veiga de Comeya. Esquerda: Instalación dos cercados metálicos. Dereita: Aspecto xeral do cercado de madeira 



Revisión dos cercados 
Na revisión dos cercados ao final da primavera compróbase se houbo danos pola neve, os 
temporais, a acción do gando ou o vandalismo. Tamén o estado do cableado dos pastores 
eléctricos e a carga das baterías que os alimentan. 

Execución de actuacións compensatorias aos gandeiros 
En Liordes procedeuse ao arranxo da cabana que os gandeiros da zona utilizan de refuxio 
en caso de mal tempo ou outra emerxencia. Renovouse a cuberta, reparáronse as paredes e 
instalouse unha cama no seu interior. 

En Comeya, aínda que sen cargo a TREMEDAL, arranxouse a pista de acceso rodado á 
Veiga, como obra compensatoria á privación de pastos que supón a instalación de cercados.  

Revisión do estado dos cercados. 

Esquerda: estado anterior. Dereita: estado actual da cabana de pastores de Liordes arranxada. 

Vista xeneral de Comeya, na que se reparou a pista de acceso como medida compensatoria do proxecto LIFE+ TREMEDAL. 



LAGOA DE COSPEITO 
Neste enclave efectuáronse traballos para mellorar o estado de conservación de hábitats hi-
grófilos e de encharcamento temporal e traballos orientados á adecuación do hábitat e o re-
forzamento da poboación do chamado "cardiño das lagoas" (Eryngium viviparum). 

Mellora do estado de conservación de hábitats higrófilos 
Os traballos realizáronse en tres fases: 

Determinación da área de actuación 
Nesta primeira fase procedeuse a delimitar a área de actuación e establecer o replanteo das 
charcas que se ían crear. Unha vez comprobada a presenza e ausencia de especies protexi-
das na área de actuación, marcáronse as diferentes áreas convenientemente, de modo que as 
actuacións non afectasen ás especies protexidas. Así mesmo, establecéronse as condicións 
de paso de maquinaria e operarios nas áreas sensibles do enclave. 

Roza da vexetación das áreas a restaurar 
Esta segunda fase tiña como obxectivo permitir o axeitado desenvolvemento dos diferentes 
tipos de hábitats que se van favorecer coa restauración. Os hábitats de interese comunitario 
favorecidos son tres: "Augas oligotróficas (Littorelletalia uniflorae)", "Prados con molinias" e 
"Breixeiras húmidas atlánticas de Erica ciliaris e E. tetralix". 

Os traballos desta segunda fase leváronse a cabo tanto con medios manuais, motorozadoras 
e motoserras, coma con medios mecánicos de pequenas dimensións (un minivolquete e 
unha pequena retroescavadora). O material vexetal foi retirado. 

Accións de Restauración executadas en Galicia (Lagoa de 
Cospeito, a Insua de San Roque e Ollos de Begonte) dentro 
do proxecto europeo LIFE TREMEDAL 

Esquerda: traballos de roza da vexetación no humidal Lagoa de Cospeito con medios manuais. 
Dereita: traballos de roza da vexetación no humidal Lagoa de Cospeito con maquinaria. 

Esquerda: replanteo na área de actuación. Dereita: área delimitada pola presenza de especies protexidas 



Corrección topográfica e modelado do terreo 
A última fase da restauración comprendeu a corrección topográfica e o modelado do terreo 
co fin de favorecer o encharcamento no período estival, de tal modo que os tres tipos de há-
bitat obxectivo -Augas oligotróficas (Littorelletalia uniflorae), Prados con molinias e Brei-
xeiras húmidas atlánticas de Erica ciliaris e E. tetralix-. víronse favorecidos ao contar cun 
grao maior de humidade durante un período máis longo. 

Os prados e breixeiras húmidas están a colonizar aquelas áreas onde se efectuou o modela-
do do terreo, mentres que para o hábitat Augas oligotróficas creouse un sistema de peque-
nas charcas. Ao mesmo tempo agárdase que estas charcas alberguen poboacións de especies 
ameazadas como Eryngium viviparum, xa que en áreas próximas á zona de actuación hai nú-
cleos estables desta especie. 

Todos os traballos leváronse a cabo mediante o emprego de maquinaria lixeira, dous moto-
volquetes abatibles e unha pequena retroescavadora, axudados por un nivel dixital de alta 
precisión. 

Reforzamento da poboación de "cardiño das lagoas" 
Tamén en Cospeito levaron a cabo traballos orientados á adecuación do hábitat e o reforza-
mento de poboación do chamado "cardiño das lagoas" (Eryngium viviparum), especie priori-
taria e en perigo de extinción en Galicia propia das charcas de augas estacionais (augas oli-
gotróficas cun contido de minerais moi baixo). 

Organizáronse estes tres grupos de actividades: 

Cultivo in vitro da especie Eryngium viviparum para a súa micropropagación 

De esquerda a dereita: operario empregando o nivel dixital de alta precisión para o axuste do modelado do terreo. Traballos nunha das 
charcas creadas no humidal Lagoa de Cospeito. Vista dunha das charcas tras as primeiras chuvias outonais. 

De esquerda a dereita e de arriba a abaixo: froito non escarificado. Sementes unha vez escarificado o froito. Sementes infectadas con 
fungo. Semente de E. viviparum mostrando a rotura de endospermo nun frasco de cultivo. Cultivo in vitro de Eryngium viviparum. Detalle 
de planta de Eryngium viviparum en cultivo in vitro. Planta de E. viviparum para aclimatar. Planta de E. viviparum aclimatada. 



A partir de sementes obtidas nos enclaves de actuación e tamén de follas e estolóns de indi-
viduos adultos, obtivéronse altas porcentaxes de éxito na reprodución in vitro de Eryngium 
viviparum. 

As plantas, unha vez chegan a un desenvolvemento axeitado no proceso de cultivo in vitro, 
son aclimatadas co fin de preparalas para a súa plantación. 

Adecuación do hábitat para a especie Eryngium viviparum e plantación de individuos proce-
dentes de cultivo in vitro 
Unha vez marcadas as áreas de actuación, iniciáronse os traballos de roza de vexetación e 
posteriormente, realizouse a corrección topográfica e o modelado do terreo co fin de favore-
cer o encharcamento no período estival e así adecuar o hábitat para a especie Eryngium vivi-
parum. 

Finalmente plantáronse 160 individuos de Eryngium viviparum (nun primeiro momento) e 
ao redor de 400, nunha segunda fase. Para efectuar un axeitado seguimento destas plantas 
decidiuse realizar a plantación mediante cubetas enterradas e marcadas. 

 
Erradicación de especies exóticas invasoras 
Eliminaron os múltiples pés de Eucalyptus sp. do enclave mediante unha curta manual con 
motoserra, extraéndose logo os pés por medio dun tractor autocargador. Dada a sensibilida-
de do enclave non se empregaron métodos de control químico sobre a cepa das plantas. 
Anualmente irase visitando a zona para eliminar os previsibles rebrotes de cepa. 

Arriba, de esquerda a dereita: traballos de adecuación do hábitat na 
Lagoa de Cospeito. Charca na Lagoa de Cospeito en 2014, un ano des-
pois das actuacións. 

Esquerda: Bandexa de Eryngium viviparum enterrada nunha das char-
cas da Lagoa de Cospeito. 

Esquerda: pé de Eucalyptus sp. apeado. Dereita: rebrotes no toco de Eucalyptus sp. na Lagoa de Cospeito. 



INSUA DE SAN ROQUE 
Reforzamento da poboación de "Cardiño das Lagoas" 
Como na Lagoa de Cospeito, na Insua de San Roque realizáronse traballos para a propaga-
ción da especie Eryngium viviparum, previamente cultivada in vitro. Para realizar os labores 
de reforzamento da poboación de "Cardiño das Lagoas" na Insua de San Roque, leváronse a 
cabo as mesmas fases e protocolos de traballo que en Cospeito. 

Mellora do estado de conservación de hábitats higrófilos 
Os tipos de hábitats higrófilos que se pretenden mellorar con esta actuación son: Bosques 
aluviais de Alnus glutinosa e Fraxinus excelsior, Augas oligotróficas cun contido de minerais 
moi baixo, Prados con molinias e Megaforbios eutrofos higrófilos. 

O obxectivo seguiu sendo o mesmo: mellorar a ordenación de usos da illa, mantendo como 
fin principal a conservación dos valores naturais e a sostibilidade das accións de conserva-
ción. 

Os traballos levados a cabo na Insua de San Roque poden subdividirse en 2 grupos en fun-
ción dos tipos de hábitats obxectivo. 

Arriba: traballos de adecuación do terreo en 
2014. 

Esquerda: evolución da charca na Insua de 
San Roque. Imaxe superior, unha vez rema-
tadas as actuacións, e imaxe inferior, tras as 
chuvias outonais de 2014. 

Esquerda: ameneiros secos ao fondo nunha das parcelas ao sur da Illa de San Roque. Dereita: detalle da ribeira desprovista de vexeta-
ción arbórea nun dos enclaves ao sur da Illa de San Roque. 



A) Mellora do estado de conservación do hábitat: Bosques aluviais de Alnus glutinosa e Fra-
xinus excelsior (Alno-Padion, Alnion-incanae, Salicion-Albae) 

Estes traballos desenvolvéronse en 5 parcelas do centro e sur da Insua de San Roque; terre-
os públicos na actualidade, que no pasado sufriron unha intensa actividade agrícola que foi 
modificando a configuración dos seus hábitats, dando lugar á presenza de especies alleas ao 
complexo húmido (entre outras, Lolium sp., Trifolium sp. e Dactylis sp.). 

Nas 5 parcelas plantáronse especies características do bosque aluvial: Fraxinus excelsior, Be-
tula pubescens, Salix atrocinera e Crataegus monogyna. Nas zonas nas que interesaba acelerar o 
establecemento do bosque aluvial, empregouse planta de 2-3 m de altura (é o caso do extre-
mo sur, para lograr con rapidez unha barreira visual do viaduto da autovía A6). 

Prestouse especial atención á orla arbórea de ribeira das parcelas, ao atopar esta danada por 
efecto do fungo Phytophthora alni. Nestas áreas realizouse un estaquillado máis intenso que 
no interior, co obxectivo de estabilizar os noiros que estaban sendo fortemente erosiona-
dos. 

Asociado á mellora do bosque higrófilo na parcela sur da Insua de San Roque, procedeuse a 
reforzar a poboación da especie de interese comunitario Narcissus pseudonarcissus subsp. no-
bilis mediante a plantación de novos bulbos. 

Nas catro parcelas situadas máis ao norte estableceuse un cercado para 
compatibilizar a conservación co uso gandeiro 

A plantación fíxose con métodos completamente manuais. Unha delimitación 
previa das áreas de plantación evitou danar bulbos xa establecidos 



B) Mellora do estado de conservación dos hábitats "Augas oligotróficas cun contido de mi-
nerais moi baixo", "Prados con molinias" e "Megaforbios eutrofos higrófilos" 
Como en Cospeito, a delimitación das zonas de actuación, a roza da vexetación e a correc-
ción topográfica do terreo (recuperando pequenas canles e depresións), foron os traballos 
desenvolvidos para mellorar a heteroxeneidade destes hábitats higrófilos. 

OLLOS DE BEGONTE 
Neste enclave efectuáronse traballos para mellorar o estado de conservación de hábitats 
prioritarios: "Turbeiras calcáreas de Cladium mariscus" e "Bosques aluviais de Alnus glutinosa 
e Fraxinus excelsior (Alno-Padion, Alnion-incanae, Salicion-Albae)". 

Mellora do estado de conservación do hábitat "Turbeiras calcáreas de Cladium 
mariscus" 
As actuacións consistiron na adecuación do terreo para permitir un encharcamento máis 
prolongado e deste modo posibilitar o desenvolvemento das formacións de masiega 
(Cladium mariscus). 

No borde do denominado Ollo Pequeno, afectado por derivacións de auga que daban servi-
zo a un antigo lavadoiro, achegouse terra para cegar a canle e colocouse un murete de pedra 
tradicional (chantos), como reforzo. Para naturalizar e reforzar o lugar, fíxose unha planta-
ción de estaquilla de Salix atrocinerea. 

Esquerda: motocaixa abatible con pa actuando na Insua de San Roque.  Dereita: revisión das actuacións. Pequena depresión húmida. 

De esquerda a dereita: restos preexistentes do antigo lavadoiro no Ollo Pequeno. Vista da canle do antigo lavadoiro cos restos retirados. 



Posteriormente efectuouse unha corrección topográfica na área destinada a favorecer as 
formacións de masiega (Cladium mariscus) e realizouse unha plantación desta especie. 

Os traballos desta segunda fase leváronse a cabo tanto con medios manuais, motorozadoras 
e motoserras, coma con medios mecánicos de pequenas dimensións (un minivolquete e 
unha pequena retroescavadora). Os restos do antigo lavadoiro foron retirados. A corrección 
topográfica tivo o soporte dun nivel dixital de alta precisión. 

Mellora do estado de conservación do hábitat: Bosques aluviais de Alnus glutino-
sa e Fraxinus excelsior (Alno-padion, Alnion incanae, Salicion albae) 
A acción tivo lugar nunha antiga plantación de Pinus radiata localizada en terreos de titula-
ridade pública e colonizada ata entón por unha pradaría de formacións herbáceas. Neste 
caso, o reforzo do bosque aluvial tamén se realizou mediante a plantación de especies au-
tóctonas: Fraxinus excelsior, Betula pubescens, Salix atrocinerea e Crataegus monogyna. Eliminá-
ronse ademais, especies exóticas, concretamente Pinus radiata procedente da antiga planta-
ción forestal. 

Nos Ollos de Begonte tamén se recuperou parte do sendeiro de acceso e creouse unha pan-
talla vexetal (con plantas de Prunus spinosa e Crataegus monogyna) co fin de evitar afeccións 
derivadas do uso público nas zonas máis sensibles.  

De esquerda a dereita: Ollo Grande (Begonte, Lugo). Plantacións nos Ollos de Begonte. 

De esquerda a dereita: .detalle da recuperación do bordo do Ollo Pequeno empregando "chantos". Traballos de retirada de vexetación, 
corrección topográfica e preparación do terreo nos Ollos de Begonte. 



Narcissus pseudonarcissus subsp. nobilis 


